
Annika sølvará
Kjak síða 25

Stilla  
upp fyri 
pengarnar

Sjúrður skaale 
kjak síða 24

Brúk­
arin skal 
ráða í At­
lantsflogi

Málið um Skálafjarðartunnilin og 
Sandoyartunnilin hevur verið nógv 
merkt av, at »målet helliger midlet«. 
Tað hevur havt størri týdning at 
fáa avgerðina um at gera tunlarnar 
tikna, heldur enn, hvussu skilagóð 
avgerðin er.

Týðuligasta dømið um tað er, 
tá Kári P. Højgaard og løgmaður 
ætlaðu at trumfa privatu ætlanina 
ígjøgnum uttan at leggja hana fyri 
tingið aftur, tí at eitt annað løgting 
einaferð hevði samtykt, at Skála­
fjarðartunnlin skuldi gerast á priv­
atum grundarlag.

Vit kunnu kanska siga, at ætl­
anin við nýggju semjuni millum all­
ar flokkar er fingin aftur á beintm 

tí nú byggir hon á politiska viljan í 
løgtinginum.

Men hava okkara kosnu fólk nú 
valt ta skilabestu ætlanina?

Serfrøðin hjá okkara politisku 
skipan, Landsverk, valdi frá ætlan­
ina við rundkoyring á havsins botni 
og ein tunnil upp hvørju megin 
Skálafjørðin. 

Kritikkurin hjá føroysku serfrøð­
ini til frágreiðingarnar hjá Sintef 
og Rambøll eru millum annað, at 
har vanta fullfíggjaðar greiningar 
av, hvat hednir við roykinum, um 
eldur kemur í inni í tunlinum. Í 
eini rýmingar- og bjargingarætlan 
í sambandi við eld í tunlum er ein 
týdningarmikil partur, hvussu 

ventilatiónin kann stýra roykinum 
í tunlinum.

Stjórin í HMP, Hans Haraldsen, 
sum er brandserfrøðingur, skrivar 
í frágreiðing til Landsverk, at nett­
upp hesin parturin kann vera av­
gerandi fyri, um fólk sleppa livandi 
úr tunlinum.

Umframt at ein rundkoyring 
í tunlinum kann seta trygdina í 
vanda, so verður verkætlanin mun­
andi dýrari, enn um tunnilin var 
gjørdur beinleiðis til Toftir/Runa­
víkar ella á Raktanga og so annað 
samband tvørtur um Skálafjørðin.

Brúgv vilja tey á Skálafjørðinum 
ikki hoyra talan um, tí so fáa tey 
ongar oljuboripallar inn á fjørðin, 

verður sagt. Men tunnilsamband 
er so ein annar møguleiki.

Vit skulu ikki á hesum stað gera 

okkum til dómarar yvir, hvør ætlan 
er tann skilabesta. Men vit kundu 
hugsað okkum svar uppá, um polit­
ikarar enn einaferð hava tikið støðu 
út frá tí, at »målet helliger midlet«, 
at fyrilit eru tikin fyri trygdini – og 
um tað er skilabest at brúka 200 
milliónir eyka upp á júst hesa verk­
ætlanina, samstundis sum ging­
ið verður upp á kompromis upp á 
trygdina sambært Landsverki...

Trygdin í aðru røð?

Nú kemur tað innanífrá í 
Sambandsflokkinum: At 
tað í veruleikanum er Jørg­
en Niclasen sum stýrir Sam­
bandsflokkinum.

– Hetta vita øll, segði 
Listbeth L. Petersen við út­
varpið í gjár, í sambandi við, 
at hon hevur meldað seg úr 
Sambandsflokkinum.

Tað er nú einki nýtt, at 
Fólkaflokkurin stýrir, har 
hann er. Soleiðis hevur 
hann havt takið á bæði Jav­

n a ð a r f l o k k­
inum og 

T j ó ð ­
v e l d ­
i n u m , 
serliga 
á fíggj­

ar- og fiskivinnuøkinum.
Men ongantíð hevur 

tað verið so týðuligt sum 
nú, hvussu Fólkaflokkurin 
beinleiðis stýrir einum 
heilum flokki, sum nú, tá 
Fólkaflokkuerin hevur so 
stórt vald á Sambands­
flokkinum.

Jørgen Niclasen dugir 
betur enn so nógvir aðrir 
politikarar politiskt snildi. 
Hann hevur politiskt tev 
sum fáur – og tí er hann 
tikin úr leikum sum floks­
formaður, sum altíð hevur 
sum fremstu uppgávu at 
vinna Fólkaflokkinum á­
virkan. Tað dugir hann bet­
ur enn nakar annar.

Og tað dugir Jørgen Nicl­
asen so væl, at hann hevur 
tikið valdið á Kaj Leo Holm 

Johannesen, løgmanni, 
eisini.

Hendan pástand 
hava vit ført fram so 
mangan. Men eitt er, 
hvat miðlarnir siga. 
Tá nú fyrrverandi 
floksforkvinnan í 
Sambandsf lokki ­
num sigur tað sama, 
so er tað kanska okk­
urt um snakkið...

Jørgen stýrir 
Sambandinum

– Eg eri ónøgd við politikkin 
hjá landsstýrinum, ónøgd við, 
at tað er Jørgen Niclasen sum 
stýrir Sambandsflokkinum 
og ónøgd við, at ein persónur, 
sum hevur snýtt í tolli kann 
sita sum landsstýrismaður. 

Tað sigur Lisbeth L. Pet­
ersen. Hon hevur tikið av­
leiðingarnar av síni ónøgd 
og hevur meldað seg úr Sam­
bandsflokkinum.

Við útvarpið segði hon, 
at hon framvegis kennir seg 
sum sambandsfólk, men at 
hon ikki følir, at Sambands­
flokkurin rekur sambands­
politikk. Hon er ónøgd við 
sosiala politikkin hjá flokk­
inum og í heila tikið við, at 
tað er Fólkaflokkurin sum 
stýrir.

– Eg eri sambandsfólk 
og ikki fólkafloksfólk, segði 
hon.

Lisbeth L. Petersen er ikki 
hvør sum helst í Sambands­
flokkinum. Hon hevur um­
boðað Sambandsflokkin í 
Tórshavnar býráð í 16 ár frá 
1984 til 2000. Hon var borg­
arstjóri í Havn frá 1993-1997. 
Hon hevur sitið á tingið fyri 
Sambandsflokkin frá 1990 til 
2008 og á Fólkatingi frá 2001 

til 2005.
Lisbeth L. Petersen er 

abbadóttir fyrsta formann 
Sambandsfloksins, Andras 
Samuelsen, sum var til til at 
stovna flokkin í 1906, og sum 
var Føroya fyrsti løgmaður 
frá 1948-1950.

Eftir løgtingsvalið í 1994 
stóð tað Liebeth L. Peter­
sen í boði at gerast Føroya 

løgmaður, men hon bar seg 
undan. Hon var tá borgar­
stjóri í Havn.

Spurd hvat kann fáa hana 
at melda seg innaftur í Sam­
bandsflokkin segði hon, at 
hon ikki verður limur í flokk­
inum aftur. Heldur ikki, um 
flokkurin fær nýggjan for­
mann.

Lisbeth meldað seg úr 
Sambandsflokkinum

Føroyska serfrøðin mælir 
frá rundkoyring í tunlinum

Lisbeth L. Petersen vendir nú Sambandsflokkinum, 
sum abbin stovnaði fyri 108 árum síðani, bakið


